
----------------------------------------------------------------------------
 
Հայաստանի Հանրապետության կառավարությունը որոշում է.
1.  Հայաստանի Հանրապետության կառավարության 2013 թվականի հուլիսի 25-ի «Տես​չություններում կառավարման խորհուրդներ ստեղծելու մասին» N 856-Ն որոշման   հավելվածում կատարել հետևյալ փոփոխությունները.

 1) ուժը կորցրած ճանաչել 3-րդ և 8-րդ կետերն: 

 2) 5-րդ կետը շարադրել հետևյալ խմբագրությամբ.

«5. Խորհրդին կից գործում է բողոքարկման հանձնաժողովը (այսուհետ` բողոքարկման հանձնաժողով), որը գործում է օրենքով սահմանված կարգով»: 

3) 11-րդ կետը շարադրել հետևյալ խմբագրությամբ. 

«11. Խորհուրդը`

1) քննարկում է տեսչության գործունեության և իրականացվող ստուգումների տարեկան ծրագրերը և ներկայացնում է առաջարկություններ.

2) քննարկում է ստուգումներին առնչվող ուղեցույցները և ներկայացնում է առաջարկություններ.

3) քննարկում է տեսչության պետի կողմից ներկայացված տեսչության տարեկան և ընթացիկ հաշվետվությունները և ներկայացնում է առաջարկություններ.

4) քննարկում է տեսչության պետի կողմից ներկայացված` կիրառված պատասխանատվության միջոցների մասին հաշվետվությունները և ներկայացնում է առաջարկություններ.

5) յուրաքանչյուր տարի սահմանում է նախատեսված ռազմավարական խնդիրների իրագործմանն ուղղված տեսչական մարմնի գործունեության թիրախներ, որոնք ներառում են`

ա. տեսչության կողմից վերահսկման ենթակա ոլորտը կարգավորող նորմերին և պահանջներին ամբողջությամբ համապատասխանող տնտեսավարող սուբյեկտների (այսուհետ՝ ամբողջությամբ համապատասխանող տնտեսավարող սուբյեկտներ) թվի աճ,

բ. տեսչության կողմից վերահսկման ենթակա ոլորտում հանրությանն սպառնացող ռիսկերի կրճատում,

գ. տեսչության կատարողականի և գործունեության մասին հանրության իրազեկվածության բարձրացում.

6) քննարկում է տեսչության պետի կողմից ներկայացված կատարողականի ցուցանիշների ցանկը, որոնցով նախատեսված է գնահատել տեսչության կողմից իր խնդիրների իրագործումը և ներկայացնում է առաջարկություններ տեսչության պետի կողմից ներկայացված կատարողականի ցուցանիշների ցանկի վերաբերյալ: Ցանկը պետք է ներառի հետևյալ ցուցանիշները.

ա. հաշվետու ժամանակաշրջանում պլանավորված և ըստ անհրաժեշտության իրականացված ստուգումների հարաբերակցությունը,

բ. տեսչության կողմից վերահսկման ենթակա ոլորտը կարգավորող նորմերին և պահանջներին համապատասխանող տնտեսավարող սուբյեկտների քանակը,

գ. ստուգման կամ դրա ավարտից հետո վերացված խախտումների քանակը,

դ. հայտնաբերված և դատական կարգով լուծված խախտումների քանակը,

ե. տեսչության կողմից վերահսկման ենթակա տնտեսավարող սուբյեկտներին տրված ուղեցույցների քանակը:

4) 12-րդ կետը շարադրել հետևյալ խմբագրությամբ.

 «12. Յուրաքանչյուր եռամսյակի ավարտից հետո 10-օրյա ժամկետում տեսչությունը խորհրդին ներկայացնում է իր գործունեության վերաբերյալ ընթացիկ եռամսյակային հաշվետվություններ, որոնք խորհուրդը համադրում է կատարողականի ցուցանիշների և սահմանված տարեկան թիրախների կատարողականի հետ և ներկայացնում է առաջարկություններ»: 

5) 13-րդ կետում՝ «12-րդ կետի» բառերը փոխարինել «11-րդ կետի 5-րդ ենթակետի «ա» պարբերության» բառերով:

2. Հանրապետական գործադիր մարմինների ղեկավարներին՝ սույն որոշումն ուժի մեջ մտնելուց հետո 30-օրյա ժամկետում իրենց կառուցվածքում գործող տեսչության կառավարման խորհուրդների կանոնադրությունները համապատասխանեցնել սույն որոշման պահանջներին:  

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

Ներկա իրավիճակը, առկա խնդիրները.

Հայաստանի Հանրապետության կառավարության 2013 թվականի հուլիսի 25-ի N 856-Ն որոշման 2-րդ կետով հաստատվում է ստուգում իրականացնող պետական մարմնի տեսչության կառավարման խորհրդի (այսուհետ` խորհուրդ) օրինակելի կանոնադրության ձևը:  

Օրինակելի կանոնադրության (այսուհետ՝ կանոնադրություն) 3-րդ կետով նախատեսվում է, որ խորհրդի լիազորությունները սահմանվում են օրենքներով, Հայաստանի Հանրապետության Նախագահի հրամանագրերով, կարգադրություններով, Հայաստանի Հանրապետության կառավարության որոշումներով, սույն կանոնադրությամբ, ինչը չի համապատասխանում ՀՀ Սահմանադրության 5-րդ հոդվածի 2-րդ մասի պահանջներին, որոնց համաձայն պետական մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

Կանոնադրության 8-րդ կետի համաձայն դիմում-բողոք ներկայացրած անձը համապատասխան նիստի անցկացման մասին ծանուցվում է առնվազն մեկ օր առաջ, ինչը չի բխում «Վարչարարության հիմունքների և վարչական վարույթի մասին» ՀՀ օրենքի 35-րդ հոդվածի 1-ին մասի պահանջներից, որոնց համաձայն դիմումի հիման վրա վարչական մարմինը վարչական վարույթի հարուցումից հետո` եռօրյա ժամկետում, վարույթի մասնակիցներին կամ նրանց ներկայացուցիչներին ծանուցում է վարչական վարույթի հարուցման մասին: Միաժամանակ օրինակելի կանոնադրության հիշյալ կետի համաձայն լրացուցիչ ուսումնասիրություններ պահանջվող դեպքերում հանձնաժողովի որոշմամբ դիմում-բողոքների վերաբերյալ որոշումների ընդունման 30-օրյա ժամկետը կարող է երկարաձգվել 15-օրով: Այդ առումով հիշյալ դրույթները նույնպես չեն համապատասխանում «Վարչարարության հիմունքների և վարչական վարույթի մասին» ՀՀ օրենքի 47-րդ հոդվածի 2-րդ մասի պահանջներին, որոնց համաձայն վարչական վարույթի ժամկետը կարող է երկարաձգվել, եթե գործի քննարկման համար էական համարվող հանգամանքներ պարզելու նպատակով լրացուցիչ տեղեկություններ կամ փաստաթղթեր ձեռք բերելու անհրաժեշտության դեպքում վարչական վարույթի ժամկետը կարող է երկարաձգվել մինչև 10 օր ժամկետով: 

Բացի այդ, կանոնադրությամբ կարգավորվում են վարչական վարույթ հարուցելու, վարույթի մասին ծանուցելու, վարույթի մասնակիցներին լսելու, ինչպես նաև վարչական վարույթի ժամկետների հետ կապված հարաբերությունները, որոնք նույնպես օրենքի կարգավորման առարկան են և կարգավորված են «Վարչարարության հիմունքների և վարչական վարույթի մասին» ՀՀ օրենքի 5-րդ և 6-րդ գլուխներով: 

Առաջարկվող լուծումները.

Վերը նշված խնդիրների լուծման նպատակով Հայաստանի Հանրապետության կառավարության 2013 թվականի հուլիսի 25-ի 856-Ն որոշման մեջ կատարվել են համապատասխան փոփոխություններ: Այսպես՝ ներկայացված նախագծով ուժը կորցրած է ճանաչվում կանոնադրության 3-րդ կետը: Մասնավորապես՝ կանոնադրության 3-րդ կետն ուժը կորցրած ճանաչելու նպատակը ՀՀ Սահմանադրության 5-րդ հոդվածի հետ անհամապատասխանության վերացումն է, քանի որ ՀՀ Սահմանադրության 5-րդ հոդվածի 2-րդ մասի համաձայն  պետական մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, մինչդեռ գործող որոշմամբ սահմանված է, որ խորհրդի լիազորությունները սահմանվում են նաև ՀՀ Նախագահի հրամանագրերով և կարգադրություններով, ՀՀ կառավարության որոշումներով, ինչը ՀՀ Սահմանադրության հիշյալ հոդվածի տեսանկյունից խնդրահարույց է:  

Նախագծով կանոնադրության 5-րդ կետը շարադրվում է նոր խմբագրությամբ, որի համաձայն՝ խորհրդին կից գործում է բողոքարկման հանձնաժողովը (այսուհետ` բողոքարկման հանձնաժողով), որը գործում է օրենքով սահմանված կարգով: Մասնավորապես՝ բողոքարկման հանձնաժողովը հանդիսանալով պետական մարմին՝ պետք է գործի օրենքի հիման վրա, քանի որ վերջինիս գործունեության կապված հարցերը հանդիսանում են օրենքի կարգավորման առարկա, ինչը ՀՀ Սահմանադրության 5-րդ հոդվածի 2-րդ մասի պահանջն է:  

Նախագծով նոր խմբագրությամբ է շարադրվում կանոնադրության 11-րդ կետը, որը վերաբերում է խորհրդի լիազորություններին և 12-րդ կետը, որը վերաբերում է տեսչության կողմից յուրաքանչյուր եռամսյակի ավարտից հետո խորհուրդին ընթացիկ եռամսյակային հաշվետվություններ ներկայացնելուն: 

Նախագծով ուժը կորցրած է ճանաչվում կանոնադրության 8-րդ կետը, որի նպատակը «Վարչարարության հիմունքների և վարչական վարույթի մասին» ՀՀ օրենքի հետ անհամապատասխանության վերացումն է: Բացի այդ, «Վարչարարության հիմունքների և վարչական վարույթի մասին» ՀՀ օրենքի 35-րդ հոդվածով կարգավորված են վարչական վարույթի մասին ծանուցելու, իսկ 47-րդ հոդվածով՝ վարչական վարույթի ժամկետը երկարաձգելու հետ կապված հարաբերությունները: 

Հարկ է նշել նաև, որ նախագծով ամրագրված մոտեցումները լիովին համահունչ են ՀՀ կառավարության 2002 թվականի ապրիլի 18-ի «Հայաստանի Հանրապետության  նախարարության, գործակալության, տեսչության օրինակելի կանոնադրությունների և կառուցվածքների մասին» N 16 արձանագրային որոշմամբ ամրագրված մոտեցումներին:

 
Ակնկալվող արդյունքը.


 Նախագծի ընդունման արդյունքում կվերանան հակասությունները ՀՀ Սահմանադրության և Վարչարարության հիմունքների և վարչական վարույթի մասին ՀՀ օրենքի հետ: Ակնկալվում է ունենալ ՀՀ Սահմանադրությանը և Վարչարարության հիմունքների և վարչական վարույթի մասին և «Իրավական ակտերի մասին» ՀՀ օրենքներին համապատասխանող կառավարության որոշում:
Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի հուլիսի 25-ի N 856-Ն  որոշման մեջ փոփոխություններ կատարելու մասին»  Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ N2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2013 թվականի հուլիսի 25-ի N 856-Ն  որոշման մեջ փոփոխություններ կատարելու մասին»  Հայաստանի Հանրապետության կառավարության որոշման ընդունման դեպքում պետական բյուջեում ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ

ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու

թյուն
	Կատարված

փոփոխությունները

	ՀՀ էկոնոմիկայի նախարարություն 


	1. Նախագծի 1-ին կետի 3-րդ ենթակետում ՀՀ էկոնոմիկայի նախարարության կողմից առաջարկվել է խորհրդի լիազորությունները լրացնել Խորհրդի կողմից առաջարկություններ ներկայացնելու վերաբերյալ դրույթներով: 


	 Ընդունվել է
	Կատարվել են համապատասխան փոփոխություններ:

	ՀՀ Նախագահի աշխատակազմ 

2014-04-03 

Ղ-490 գրություն
	Ներկայացված որոշման նախագծի 1-ին կետի 2-րդ ենթակետում կատարվող փոփոխությունը համահունչ չէ «Վարչարարության հիմունքների և վարչական վարույթի մասին» ՀՀ օրենքի (այսուհետ՝ Օրենք) 70-րդ և 76-րդ հոդվածներին; Օրենքի 70-րդ հոդվածի համաձայն վարչական կարգով բողոք կարող է ներկայացվել ակտը ընդունած վարչական մարմնին կամ վարչական մարմնի վերադաս վարչական մարմնին։ Տվյալ դեպքում, Օրենքի 76-րդ հոդվածի համաձայն բողոքը քննող նույն վարչական մարմին ասելով հասկանում ենք միայն տվյալ ակտն ընդունած վարչական մարմին, իսկ վերադաս վարչական մարմին ասելով կարող ենք եզրակացնել՝ տվյալ վարչական մարմնի նկատմամբ ուղղակի գերատեսչական ղեկավարում իրականացնող վերադաս պետական կամ տեղական ինքնակառավարման մարմին։
Ներկայացված նախագծով պարզ չէ, թե տեսչությունների կառավարման խորհրդի կոդմից ստեղծվելիք և նրան կից գործող բողոքարկման հանձնաժողովները ինչ կարգավիճակ են ունենալու և ինչպիսի գործառույթներ են իրականացնել։ Արղյոք, դրանք հանդիսանալու են ակտը ընդունած վարչական մարմինների կողմից բողոքը քննարկելիս խորհրդակցական եզրակացւսթյուն տրամադրող հանձնաժողովներ, թե դրանք գործելու են, որպես վերադաս վարչական մարմիններում մշտապես գործող մարմիններ։
	 Ընդունվել է ի գիտություն
	Փոփոխություններ չեն կատարվել, քանի որ բողոքարկման հանձնաժողովի կարգավիճակի առանձնահատկությունները և լիազորությունները օրենքի կարգավորման առարկան են և դրանք անհրաժեշտ է նախատեսել համապատասխան օրենքում: 

Միաժամանակ նկատի ունենալով տեսչություններում կառավարման խորհուրդների ինստիտուտի ներդրման հրատապությունը` ՀՀ կառավարությունը նպատակահարմար էր համարել խորհուրդների գործունեության հետ կապված հարցերը, մինչև համապատասխան օրենքի ընդունումը, կարգավորել կառավարության որոշմամբ: 

Մինչև համապատասխան օրենքի ընդունումը բողոքարկման հանձնաժողովները հանդիսանալու են եզրակացություն տրամադրող խորհրդատվական մարմիններ:


